
                                            REFERAT
Son illər ərzində Azərbaycan iqtisadiyyatında müşahidə olunan müsbət dəyişikliklər son nəticədə investisiya mühitinin genişlənməsinə, aktivləşməsinə, sahibkarlıq subyektlərinin sayının gündən-günə artmasına şərait yaradır. Hər il minlərlə yeni müəssisə, hüquqi və fiziki şəxs sahibkarlıq fəaliyyətinə başlayır. Yüz minlərlə vergi ödəyicisinin fəaliyyətinə vergi nəzarətini həyata keçirmək, onlara keyfiyyətli xidmət etmək mürəkkəb bir vəzifəyə çevrilməkdədir. Dünya təcrübəsindən məlumdur ki, ölkədə işgüzar fəallıq artdıqca, vergidən yayınma halları və vergi hüquq pozuntuları da çoxalır. Bu da ölkədə həyata keçirilən vergi siyasətinin daim təkmilləşdirilməsini və vergi sisteminin modernləşdirilməsini tələb edir.
Dövlət iqtisadi subyektlərin xüsusi vəsaitlərinin bir qismini vergilər şəklində alaraq onların fəaliyyətlərinin gəlirlilik səviyyəsinə və beləliklə investisiya fəaliyyətinə birbaşa təsir göstərmək imkanına malikdir. Ölkəmizin mövcud inkişaf səviyyəsi, vergi sistemində aparılmaqda olan əsaslı modernləşmə, vergi prosedurlarının yerinə yetirilməsində müasir informasiya texnologiyalarından istifadənin genişləndirilməsi və digər belə amillər vergilərin iqtisadi tənzimləmə imkanlarını artırmış vergi siyasətinin iqtisadi proseslərə təsirini xeyli gücləndirmişdir.
“Mövcud vergi sisteminin investisiya mühitinə təsirinin qiymətləndirilməsi” mövzusunda buraxılış işi yuxarıda qeyd olunanlar baxımından mühüm aktuallığı ilə seçilir. 
İş 2 fəsil, 5 paraqraf, giriş  nəticə və ədəbiyyat siyahısından ibarət olmaqla 47 səhifədən ibarətdir. 
[bookmark: _GoBack]Yazdığım bu diplom işinin I fəslində investisiya haqqında təlimlərin əsas anlayışları verilmiş və Azərbaycanda investisiya qoyuluşlarının ümumi təhlili aparılmış, II fəslində isə amortizasiya siyasətində vergi tənzimlənməsi prinsiplərindən istifadənin tədqiqi və İnvestisiya fəaliyyətinin stimullaşdırılmasında mənfəət vergisinin rolunun qiymətləndirilməsi aparılmışdır. 


 
